
Nd. 23. Frumvarp
til laga um heimild fyrir ríkisstjórnina til þess að ábyrgjast lán, er Neskaup- 
staður tekur til byggingar síldarbræðslustöðvar.

F rá sjávarútvegsnefnd.
1. gr.

Fjárm álaráðherra fyrir hönd ríkissjóðs er heimilt að ábyrgjast lán, er Nes- 
kaupstaður tekur á árinu 1931, að upphæð allt að 70000 krónur, til þess að reisa 
síldarbræðslustöð í sambandi við fiskimjölsverksxniðju kaupslaðarins.

2. gr.
Lög þessi öðlast þegar gildi.

G r e i n a r g e r ð .
Um greinargerð fyrir þessu frum varpi vísast til álitsskjals stjórnar Fóður- 

mjölsverksmiðju Norðf jarðar, sem prentað er sem fvlgiskjal. Að öðru levti verður 
gerð grein fyrir málinu í framsögu.

Fylgiskjal.

Samkvæmt fyrirm ælum  bæ jarstjórnar hefir stjórn Fóðurmjölsverksmiðju 
Norðfjarðar og fram kvæm darstjóri tekið til athugunar möguleika fyrir byggingu 
síldarbræðslustöðvar í sambandi við fiskimjölsverksmiðju bæjarins, og fara hér 
á eftir niðurstöður þeirrar athugunar.

Við eruin þeirrar skoðunar, að mjög nauðsynlegt sé að koma upp síldar- 
bræðslustöð í sambandi við fiskimjölsverksmiðju bæjarins, til þess að liægt sé 
að liagnýta þann ufsa, sem hér er oft ógrynni af í firðinum, og þá síld, sem liér 
veiðist bæði vetur og sumar, en sem lítil not eru af vegna þess að bræðslustöð 
vantar.

Þ ar sem í ráði er að reisa allstóra síldarbræðslustöð á Seyðisfirði, teljum 
við rétt, að sú verksmiðja, sein liér verður reist, verði höfð lítil, ea. 300 mál, og 
einkum ætlað það hlutverk að vinna ú r þeirri síld og því hráéfni öðru, sem fæst 
hér innfjarða og í Mjóafirði og Hellisfirði. Þeirri síld yrði mjög kostnaðar- 
sam t að koma til Seyðisfjarðar, þó þar kæmi síldarbræðsla, en liér mundu menn 
vel geta hagnýtt sér þá veiði, þó lítið veiddist í hvert einstakt neta- eða nótalag. 
Og þar sem hér á Norðfirði er stærsti fiskifloti Austfjarða, mundi mega reikna 
með allmikilli síld til bræðslunnar bér, ef almennt yrði stunduð síldveiði að 
vetrinum, þó enginn sérlegur uppgripaafli væri að jafnaði.

Auk þessa gerum við ráð fyrir, að verksmiðja hér mundi geta náð sainn-



ingum við nokkur síldveiðaskip yfir aðalsíldartímann, svo hún gæti starfað að 
sildarvinnslu að sum rinu jafnfram l fiskimjölsvinnslu. Sérstaklega teljum við 
líklegt, að þau skip, sem hér eiga heima, mundu reyna að liafa samninga við 
verksmiðjuna hér, vegna þess að það væri á margan hátt hentugra og ódýrara 
fyrir eigendur skipanna en að leigja sér aðstöðu fvrir norðan, eins og nú er gert. 
Héðan liafa gengið 3—4 skip á síldveiðar síðustu árin, og flest lagt upp eða selt 
afla sinn nyrðra. Rekstur sildarbræðslunnar yfir sum artim ann m undi og greiða 
mjög ú r beituvandræðum úrgerðarinnar hér, þegar síld veiðist ekki fyrir Aust- 
fjörðum, því af skipum þeim, sem veiddu fyrir bræðsluna, mundi þá hægt að fá 
síld til beitu handa útgerðinni hér.

Við teljum þvi allar likur fy rir því, að lítil bræðsla mundi hafa hér nóg 
verkefni um síldveiðitímann að sum rinu og einnig mjög oft að vetrinum líka, ef 
fram hald verður á vetrarsild hér eins og verið hefir siðustu 4 árin.

Til síldarvinnslu má nota allar þær vélar og tæki, er notað er til fiskimjöls- 
framleiðslunnar, s. s. þurrkurnar, mvlluna o. m. fl. Þá eru og aflvélar verk- 
smiðjunnar — gufuvél og dieselmótor — nægilegar til þess að drífa sildarbræðslu- 
stöðina, ef hún er lítil, og núverandi geymsluhús er einnig nægilega stórt til 
geymslu mjöls frá báðum verksmiðjunum, nema þvi yrði safnað þvi lengur, sem 
varla er vert að gera ráð fvrir. Þá kem ur og bryggja verksmiðjunnar, „plön“ og 
kolageymslupláss einnig að fullu gagni fvrir sildarbræðsluna, og sama má segja 
um flutningaskip verksm iðjunnar og báta hennar, að svo miklu leyti, sem slík 
tæki yrðu notuð til flutninga að verksmiðjunni.

Við teljum rétt, að sildarvinnslustöðin verði höfð í sérstöku húsi, vestan 
við núverandi verksmiðjuliús og áfast því. Stærð þess þyrfti að vera 10,5 x 12 m. 
og eru undirstöður þess liúss fullsteyptar, þar sem það mundi koma á veggina á 
safnþró nr. 1, sem nú er höfð fyrir fiskiúrgang. Hefði bygging þess því alls enga 
röskun í för með sér á neinu af þvi, sem nú er notað til fiskimjölsvinnslunnar.

Við höfum látið gera í Noregi teikningar af fyrirliugaðri bræðslustöð og 
fengið einnig þaðan ákveðin verðtilboð, og er meðfylgjandi kostnaðaráætlun 
byggð á þeim, það sem þau ná.

Við liöfum einnig grennslazt eftir greiðsluskilmálum lijá þvi verkstæði, er 
tilboðin hefir gert, og hefir verkstæðið boðið að selja áhöldin með þeim skil- 
málum, að kr. 10000,00 — tíu þúsund - yrðu greiddar kontant, en eftirstöðv- 
arnar, ca. 30 þús. kr., á 5—6 árum  með venjulegum bankavöxtum, þó að þvi til- 
skildu, að banka- eða ríkisábyrgð fáist fyrir upphæðinni og trvggt sé, að yfirfærsl- 
ur á afborgunum og vöxtum geti óhindrað átt sér stað.

Eins og áætlunin ber með sér og samkvæmt framansögðu ætti að vera vel 
kleift að koma liér upp 300 mála síldarbræðslu fyrir

s j ö t í u  þ ú s u n d  k r ó n u r .
Af þessum 70 þús. kr. fengjust lánaðar erlendis ca. 30 þús. kr., en hinar 40 

þús. kr. yrðu að fást lánaðar innanlands með mjög góðum kjörum , því ekki er 
rétt að gera ráð fyrir, að mikið gæti greiðzt af þeim lánum fyrr en erlenda lánið 
yrði að fullu greitt, nema það fengist til lengri tíma.

Við teljum það sýnt með rekstrinum  á Fóðurmjölsverksmiðjunni hér síð- 
ustu tvö árin, að varla niunu svo mikil fiskileysisár geta komið, ef mjölverð er



sæmilegt, að ekki sé alltaf unnl að standa við greiðslur af henni, nema ]>á ein- 
liver sérstök óhöpp komi fvrir.

Hinsvegar ætti í flestum árum að mega gera ráð fyrir, að fiskimjölsvinnslan 
skih einhverjum hagnaði, sem þá vitanlega yrði varið til greiðslu á síldar- 
bræðslunni.

Hið innlenda lán teljum við að ætti að geta fengizt hjá Fiskiveiðasjóði ís- 
lands að einhverju leyti, en það, sem þá vantaði á. lijá Landsbankanum, Sparisjóði 
Norðfjarðar eða með innanbæjarfram lögum  í vinnu og peningum.

Nauðsynlegt er, að ríkisábyrgð verði fengin fyrir öllu láninu.
Við erum þess fullvissir, að það mundi auka mjög atvinnulíf bæjarins, ef 

slik bræðsla sem þessi yrði reist hér fljótlega, og þar sem allt bendir til þess, að 
útgerðin muni frekar vaxa hér næstu árin, teljum við þetta mjög áhættulítið. 
Með byggingu þessarar stöðvar væri og gerð tilraun — svo tilkostnaðarlítil sem 
unnt er — til þess að ganga ú r skugga um, hvort síldarbræðslustöð getur borið sig 
hér eystra, og er mikilsvert að fá slíka reynslu.

Samkvæmt framansögðu viljum við því leggja til við bæ jarstjórn:
1. Að á Alþingi því, er saman kem ur nú i nóvember, verði reynt að fá ríkis- 

ábyrgð fyrir allt að 70 þúsund króna láni til bvggingar á 200—300 mála 
síldarbræðslustöð í sambandi við fiskimjölsverksmiðju kaupstaðarins.

2. Að farið verði að vinna að undirbúningi málsins nú þegar, með það fvrir 
augum, að bræðslan geti verið komin upp fyrir vorið.
Óski bæ jarstjórnin frekari upplýsinga eða áætlana, sem við getum í té látið, 

erum við reiðubúnir til þess, svo og að aðstoða bæ jarstjórn við fram kvæmd 
málsins, ef til kemur, eins og tök verða á fvrir okkur.

Virðingarfyllst.
Norðfirði, 18. okt. 1933.

Stjórn Fóðurmjölsverksmiðju Norðfjarðar.
Páll G. Þorm ar. Stefán J. Guðmundsson. Gisli Kristjánsson.

Jónas Guðmundsson, 
fram kvæm darstjóri.

Til bæ jarstjórnar Neskaupstaðar, Norðfirði.


